
				এই পাতাটির মুদ্রণ সংশোধন করা প্রয়োজন। 
প্রথম ভাগ—ভৌগোলিক বৃত্তান্ত ।
প্রথম অধ্যায়—জিলার সংক্ষিপ্ত কথা ।
সুজলা মুক্ষলা শস্ত শুমলা বঙ্গভূমির উত্তর-পূর্ব প্রান্তভাগে जबड्रांन শ্ৰীহট্ট অবস্থিত ; শ্ৰীহট্ট প্রাচীন বঙ্গভূমির অংশ বিশেষ। কিন্তু ১৮৭৪ খৃষ্টাব্দের পর হইতে শ্ৰীহট্টকে আসাম প্রদেশ ভূক্ত করা হয়। * আসাম প্রদেশের ( দ্বাদশাট জিলা f ) মধ্যে শ্ৰীহট্ট সৰ্ব্ব বিষয়ে শ্রেষ্ঠ স্থান অধিকার করিয়া মাসিতেছিল।
এক ত্রিংশৎ বর্ষ কাল শ্ৰীহট্ট আসাম সংস্থষ্ট ছিল, অধুনা (১৯০৫ খৃষ্টাব্দের ১৬ই অক্টোবর তারিখ হইতে ) বঙ্গদেশের ঢাকা ও চট্টগ্রাম বিভাগ, ( দারজিলিঙ ব্যতীত সমগ্র ) রাজশাহী বিভাগ, এবং ভাগলপুর বিভাগের মালদহ জিলা, আসাম প্রদেশের সহিত সংযুক্ত হইয়া (সাতাইশটি জিলাতে) পূৰ্ব্ববঙ্গ ও আসাম নামে এক


	আইন-ই-আকবরি ও রিয়াজ-উস-সালাতিন প্রভৃতি পারস্ত গ্রন্থে শ্ৰীহট্ট বঙ্গদেশের অন্তর্গত বলিয়া লিখিত আছে। ভক্তিরত্নাকর নামক গ্রন্থে দেখা যায় যে, বঙ্গদেশ বলিতে পূৰ্ব্ববঙ্গ— প্রধানতঃ শ্ৰীহট্ট, ময়মনসিংহ, ঢাকা প্রভৃতিই বুঝাইত।

+ আসাম প্রদেশ তিনভাগে বিভক্ত ছিল ; যথা – স্বরম উপত্যকা—শ্ৰীহট্ট ও কাছাড় জিলা । ব্ৰহ্মপুত্র উপত্যকা—গোয়ালপাড়, কামরূপ, নওগ, দরঙ্গ, শিবসাগর, ও লক্ষ্মীমপুর জিলা। পাৰ্ব্বত্য প্রদেশ–গারে পাহাড়, খাসিয়া ও জয়ন্তীয় পাহাড়, নাগ পাহাড়, এবং লুশাই পাহাড়।
(উত্তর কাছাড় পর্বতময় বলিয়া পাৰ্ব্বত্য প্রদেশের অংশরূপে গণ্য করা যায়। )
সমগ্র আসাম প্রদেশের পরিমাণফল ৫৬২৪৩ বর্গ মাইল। লোক সংখ্যা (১৯০১ খৃষ্টাব্দের গণনামুসারে) ৬১২৬৩৪৩ জন হইয়াছিল। আসাম প্রদেশ এক জন চিফ কমিশনার কর্তৃক শাসিত হইত। শিলং সহরই অসম প্রদেশের রাজধানী ছিল । 幢

